
128. 129. 130. sal.181
Salmai girje.
4 Gæč, nuft buristsivneduvvu dat olmai, gutte hærrast balla.
5 Hærra du buristsivned Sionest, ja iloin don oaǯok Jerusalem buorre dille oaidnet buok du ællem beividad. Sal. 134, 3.
6 Ja don oaǯok oaidnet manaid du manaidad. Raffhe orrus Israel bagjel!
129. Salma.
Dat basse lavllo dovdasta Israel nabmi, atte hærra læ bæsstam su olbmuides sin ædnag atastusai sist, 1–4, ja aiggo vela ain sin vašalaǯaid hæppašuttet 4–8.
1 Lavla (tempali) bajas manadedin.
Sagga si muo læk bakkim muo nuorravuottam rajest, celkkus nuft Israel,
2 sagga si muo læk bakkim muo nuorravuottam rajest; mutto æi si læk vægjam muo bagjel.
3 Muo sælggam ala læk bælddoædnam bolttok barggam, gukken si læk dakkam guraidæsek.
4 Hærra læ vanhurskes, eritčuoppam son læ ibmelmættomi garaldaǥaid.
5 Hæppanuššat ja ruftud gaiddet galggek buokak, guđek Sion vašest adnek.
6 Nuftgo rasek rovi ald si šaddek, mak goikkam læk, ouddal go dak gaikkujuvvujek bajas.
7 maiguim lagjijægje su goabmer i dævde, ige son, gutte gornnebilgaid čadna, su gieđas.
8 Ja guđek mæddel mannek, æi si cælke: hærra buristsivnadussa lekkus din bagjel, mi buristsivnedæp din hærra nabmi.
130. Salma.
Dat basse lavllo rokkadalla Ibmelest vuollegaǯǯat aldsis suddoides andagassi addujume, 1–4; doaivvo dam nanoset, 5, 6. ja ravve Israel damanaǥa doaivo adnet, 7, 8.
1 Lavla (tempali) bajas manadedin.

